ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ 17-Ի ՆԻՍՏԻ N 45 ԱՐՁԱՆԱԳՐՈՒԹՅԱՆ 23-ՐԴ ԿԵՏՈՎ ՀԱՎԱ​ՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ 

ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2011 թվականի նոյեմբերի 17-ի նիստի N 45 արձանագրության 23-րդ կետով հավանության արժանացած «Հայաստանի Հանրապետության սննդամթերքի անվտանգության համակարգի զարգացման ռազմավարությանը և Հայաստանի Հանրապետության սննդամթերքի անվտանգության համակարգի զար​գացման ռազմավարության կատարումն ապահովող գործողությունների ծրագրին հավա​նություն տալու մասին» արձանագրային որոշման N 2 հավելվածի 3.1-ին ենթակետի համաձայն նախատեսվում է մինչև 2016 թվականի նոյեմբերի 3-րդ տասնօրյակը լաբորատոր աշխատանքի որակի բարելավում և լաբորատորիաների ցանց ստեղծելու համար կարիքների բացահայտում և մեխանիզմների մշակում: 

Հաշվի առնելով, որ վերոնշյալ աշխատանքները կրում են շարունակական բնույթ և գործող ծրագրերի ավարտը նախատեսված է 2018 թվականի մայիսին, անհրաժեշտ է երկարաձգել այդ աշխատանքների իրականացման ժամկետը:
2. Առաջարկվող կարգավորման բնույթը
Նախագծով առաջարկվում է երկարաձգել լաբորատոր աշխատանքի որակի բարելավման և լաբորատորիաների ցանցի ստեղծման համար կարիքների բացահայտման և մեխանիզմների մշակման ժամկետը: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

4. Ակնկալվող արդյունքը
Իրավական ակտի ընդունման արդյունքում կերկարաձգվի լաբորատոր աշխատանքի որակի բարելավման և լաբորատորիաների ցանցի ստեղծման համար կարիքների բացահայտման և մեխանիզմների մշակման ժամկետը: 
